
Иван Мучи ҫинчен Чӑвашсем ҫапла калана: юл-
ташу хӑвӑнтан лайӑх пултӑр. 
Ҫак ылтӑн сӑмахсем ман пур-
нӑҫра ытла та тӳрре килчёҫ. 
Хамӑн ман темле ҫитменлӗх те 
пур. Ятлакан пулман та, ҫам-
рӑкрах чухне эпё чёлӗмпе те 
ашкӑннӑ, эрех те ёҫсе пӑхнӑ 
т.ыт.те. Ҫапах телейлӗ ҫын эпё, 
мёншӗн тесен чи лайӑх ҫын-
семпе, ӑста писательсемпе туслӑ 
пулнӑ. Вёсенчен пёри Иван 
Мучиччё. 

Ӑна эпё пур енчен те пёлетёп 
тени - суйни пулёччӗ. Ҫынна 
тёпё-йёрёпе пёлсе ҫитме унпа 
пёрле ҫичӗ пӑт тӑвар ҫимелле 
теҫҫё. Эп ӑна чылай енчен курнӑ 
тесен тёрёсрех пуле. Иван Му-
чисем патёнче эп хваттерте те 
пурӑннӑ. Халь шеллетёп ҫавӑн-
шӑн - чӑрмантарнӑ ҫынна. Иван 
Мучипе пёрле «Капкан» журнал 
редакцийёнче ӗҫленё. Кун пек 
калани те тёрёсех мар пуль. 
Литературӑра кӑшт сӑмсалан-
ма тытӑннӑскер, эпӗ «Капкан» 
журнал редакцийёнче Иван 
Мучипе пёр вӑхӑтра ёҫленё, 
унран ҫырма та пурнӑҫ пурӑн-
ма вёренесчӗ тенё. Вӑрҫӑ ҫул-
ёсенче «Капкана» вӑхӑтлӑха хуп-
сан Иван Мучипе перле Кёнеке 
палатинче ёҫленё. 

Чӑваш театре тапраннӑ тап-
хӑрта Иван Мучи актер пул на 
теҫҫӗ. Лайӑх актерччё текен-
сем те пур. Эпё вал кирек 
ӑҫта та хӑйён ёҫне тӗплӗ тума 
юратнине пёлетёп. Аслӑ вӑрҫӑ 
ҫулёсенче Иван Мучи ^ Чӑваш-
сен академи театрёнче тата 
тепёр хут ёҫлесе пӑхрё. Вал 
вӑхӑтра ун шӑм-шакки кӑштах 
хытнӑччё пулас ёнтё, театрта 
пуҫа килсен пушмак тенё пек 
кӑна ёҫлетчё. Ирёксёртен. Ну-
шапа. Эпё ӑна унта та тел 
пулкаланӑ. 
. Ҫаксеие пурне те шута ил-
сен манӑн S Иван Мучи, > пирки 
кёске асӑну сӑмахӗ калама 
тивёҫём те пур-и, тен. 

Чи мал тан сӑнёнчен пуҫлар 
пуль. Ытти ҫынсенчен ярт уй-
рӑлса таракан этемччё вӑл, ҫак 
кулӑш ӑсти, капкӑнҫӑ, паспорт-
ри ячёпе Иван Иванович Илла
рионов, вулама пӗлекен пур чӑ-
вашсемшён - Иван Мучи пи

сатель. Пысӑк пит-куҫ^ӑ, хулӑн ту-
таллӑ, мӑн сӑмсаллӑ ҫӳллё ҫын. 
Ача чунлӑ улӑп. Пёрремёш хут курнӑ 
чухнех ҫын кӑмӑлне тыткӑна иле-
кен асамҫӑ. Мёнпе туртатчё вӑл 
ҫынсене хӑй патне? Хӑйён 
тӳрёлӗхёпе. Йӑваш кӑмӑлёпе. Чее-
ленме пёлменнипе. 

Пурнӑҫ пёр тикӗс шунӑ чух Иван 
Мучирен ёҫчен ҫын та ҫукчё пуль. 
Мӗн те пулин сиксе тухсан, пурнӑҫ 
ӳпне-питне ҫаврӑнса кая пуҫласан 
вӑл шалтӑрах аптраса ӳкетчё. 

Ҫынсемшён Иван Иванович тем 
тума та хатёрччё. Кирлё пулсан, 
ҫийёнчи кёпине те хывса паратчё. 
Тархасшӑн. Усса ҫеҫ пытӑр. Халь-
терех ялсенчен килнё хваттерсёр 
ҫыравҫӑсене хӑй патне пуҫтарса 
усратчё. Эпё саван пеккисенчен 
пёри пулнӑ та ёнтё. 

Анчах хӑйшён мён те пулин ту-
малла, тӑрӑшса ҫӳремелле, такам-
ран тем ыйтмалла тесен унран 
мёскён те ҫукчё. Вырӑссем ка-, 
лашле, хӑйшён хыпса ҫунасси ютчё 
уншӑн. Ӑна вал путсёр ёҫ тесе 
шутлатчё. Йёркеллё сывӑ ҫыннӑн 
чи малтан ыттисемшён тӑрӑшмал-
ла. Вара тин хӑйне аса илмелле. 
Чи юлашкинчен. Вӑхӑт юлсан. 

Ҫынсене ятланӑ чухне - «йӑлтах 
урӑхла». Малтан хӑв сине ҫаврӑн-
са пӑх. Айӑпё хӑвӑнта мар-и? 
Ҫынсем тунӑ йӑнӑша эсё те ту
ман-и? 

(аса илӳ) 
Бюрократсемпе, карма ҫӑвар-

семпе, тёрлё ӑҫтиҫуксемпе калаҫнӑ 
чух Иван Мучи вёсемшён вӑтанса 
тӑратчё вара. Хӑйне юрам а хӑт-

* ланса пёкёрёлсе ҫӳрекенсене ки-
лёштерместчё. Type сын, ёҫчен, 
вал пурне те саван пек курас-
шӑнччё. 

/Сӑмах май каласан, Иван Мучи 
- «Капкан» журнала пуҫараканё, 
ун редакцийёнче ёҫленё вӑхӑтра 
вёсен хваттерёнчен сын татӑл-
мастчё. Хӑш-пёрисем хӑйсенчен 
ыйтмасӑрах вёсем патёнче вырт-
са тӑратчёҫ. Иван Мучи хӑҫан 
ҫурални, хӑҫан мӑшӑрланни та
ран пёлетчёҫ. Вал сӑмахне кала
ма ёлкёричченех кулатчёҫ. Кёреке 
тулли халӑхчё, пӳрт тулли кулӑ. 

Иван Мучи ёҫрен тухрё те ҫав 
хавас ҫынсемех чи малтан тарса 
пётрӗҫ.../ 

Ҫапла ҫынсемпе ҫав тер и са-
пӑрччё Иван Мучи, сӑпайччё. Ӑна 
ним мар кӳрентерме пулатчё. Юл-
ташёсем-артистсем пулӑшмасан ялта 
апат та ту пса ҫиейместчё вал. Ан
чах журналта унран принциплӑ сын 
пулман. Унта вал патшалӑх ёҫне 
тунӑ-ҫке, парти политикине тытса 
пынӑ. Пурнӑҫри йӑх-яхсемпе ывӑн-
ма пёлмесёр кёрешетчё вӑл, тӑиг-
мансене кураймастчӗ. Хаҫатсене 
малти статьяран тытӑнса пёлтерӳ-
сем таранччен вулатчӗ. Паллӑсем 
тӑва-тӑва хӑваратчё. Ку темӑпа ка
рикатура тутарас, ку шухӑша кёске 
калаҫура усӑ курсан та ҫитет тетчё 
вара. Пире ҫивёч материалсем 
тупма хушатчё. 

Вӑл панӑ заданисенчен пёр-икк-
•ёшне астӑватӑп. Капла калани 
тёрёсех те мар пуль-ха вал. Иван 
Мучи приказсем парса шавласа 
ҫӳренине кур ман эп. Курма та пул-
тарайман. Ун пек сын марччё вал. 
Кӑвакарчӑн пёр-пёр чёр чуна пыр-
са сӑхма пултарайман пекех, Иван 
Иванович та сассине хӑпартма 
пёлместчё. Хӑйне ҫынсенчен уйрӑм 
тытасси те ҫукчё унӑн. Анчах ҫапла 
пулсан та, вал ыттисенчен аслӑ-
раххине, кунта вал асли иккенне 
пурте туятчӗҫ. Дистанцие те ҫухат-

мастчёҫ... 
Ҫапла хушмасӑрах ёҫлеттер-

ме пёлетчё вӑл пире. Ӑна ун 
сӑмахёнчен сисеттёмёр эпир. ЁҪ 
тунипе туманнине те аса ил-
терсе тӑмастчё. Ёҫне тунӑ ҫын 
хӑех калатчё ӑна... 

Иван Мучи тутарас тенё ёҫсен-
чен пӗр-иккёшне астӑватӑп 
терём-ха эпӗ. 1939 ҫулта «кивӗ» 
«Капкан» редакцийёнче ӗҫлеме 
тытӑнсан пулчё вӑл. Пӗр йӑ-
пӑлти чунне уҫса памалли мес-
лет тупнӑччё Иван Иванович. 
Лешё, йӑпӑлти хӑйён пуҫлӑхё 
патне «пысӑк» ҫыру ҫырнӑ-мён. 
Пыл та ҫу тултарнӑ унта. Юра-
тать те иккен вал пуҫлӑхне. 
Хисеплет те ӑна т.ыт.те. Уксе 
пуҫ ҫапманни ҫеҫ. 

Ҫырӑва ӑнсӑртран ҫурса пӑ-
рахаҫҫӗ. Хайхискер, юлнӑ та-
тӑкӗн пысӑк пайне вуласа пухаҫҫё 
те - йӑлтах хирёҫле пулса тӑ-
рать. Малтан йӑпӑлтатнӑ пул
сан пуҫлӑхне халь ҫёрти-ҫӳлти-
мёнпе вӑрҫса пётернё. Каламан 
сӑмах хӑварман. Шампа та ик
кен вал. Кёвёҫ чун та. Уй Та
мани те. Темен те. 

Хӑтланкаласа лартӑм эп ҫав 
хамелеон-ҫырупа, анчах майлаш-
тарса ҫитереймерёмёр. 

Иван Мучи хӑй те тупайманччё 
пулас, журнал страницисем ҫинче 
ун пек япала пичетленсе тухни-
не астумастӑп. 

«Капкан» хуҫи ҫёрле тара-тара 
ларнине, тутине чаплаттарса, хӑй 
тёллён тем пӑшӑлтатнине, тем 
чёре-чёре хунине темиҫе те 
курнӑ эп. Шултра почеркпа вас-
камасӑр ҫыратчё вал. Пиру с 
ну май туртатчё. Чей ёҫетчё. 

Ҫавӑн пек каҫ хыҫҫӑн пёрре-
хинче ёшеннё Иван Иванович 
мана ҫапла каларё: 

- Кам та пулин пулӑшма ки-
лёшсенччё! Пур инкекрен хӑ-
тӑлса тухакан, хӑйӗн тӑшманӗ-
свне ухмаха- тӑратса хӑваракан 
Кукша Иван пирки кулӑшла кёне
ке ҫырӑттӑмӑр. Унӑн кашни утӑ-
мёнче чӑваш чунён чи лайӑх 
внесем палӑрса тӑрёччёҫ, - терё. 

Ҫыраймарё вал кёнекене Иван 
Мучи. Вӑхӑт тупаймарё. Куне 
кёске пулчё ун. 

Хветёр У яр. 


